
Yajnavalkyaproktah Shivajnanodayah

ಯಾಜ್ಞವಲ್ಕ್ಯಪ್ರೋಕ್ತಃ ಶಿವಜ್ಞಾನೋದಯಃ

ಶಿವ ಏವ ಪರಂ ಬ್ರಹ್ಮ ಶಿವ ಏವ ಶಿವಾತ್ಮಕಃ .
-ಇತಿ ಬುದ್ಧಿರ್ಮಹಾದೇವಲಿಂಗಾರಾಧನತೋ ನೃಪ- .. 1..

ಮಹಾದೇವೇ ಮಹಾನಂದೇ ಪರಬ್ರಹ್ಮಣಿ ಶಂಕರೇ .

ಭಕ್ತಯಾ ಶಿವಾರ್ಚನೇನ ಸ್ಯಾತ್ ಭಕ್ತಿರವ್ಯಭಿಚಾರಿಣೀ .. 2..

ಶಿವಪೂಜಾ ಶ್ರುತಿಪ್ರೋಕ್ತಾ ಶಿವಲಿಂಗೇ ಶಿವಾತ್ಮಕೇ .

ತಯೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 3..

ಶಿವಮುದ್ದಿಶ್ಯ ಸುಕೃತಂ ಯದ್ಯತ್ಕೃತಮನೇಕಧಾ .

ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 4..

ಕೃತಾನಿಯೇನ ದಾನಾನಿ ಶಿವಪ್ರೀತ್ಯರ್ಥಮಾದರಾತ್ .

ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 5.. (ಪ್ರಾಪ್ಯತೇ ಇತಿ ಸುವಚಂ)
ಯೇನ ಕನ್ಯಾಪ್ರದಾನೇನ ಶೈವಃ ಸಂತೋಷಿತೋ ಮುಹುಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 6..

ಯೇನ ರತ್ನಪ್ರದಾನೇನ ಶಾಂಭವಾಸ್ತೋಷಿತಾ ಮುಹುಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 7..

ಯೇನಾಶ್ವಗಜದಾನಾದ್ಯೈಃ ಶಾಂಭವಸ್ತೋಷಿತೋ ಮುಹುಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 8..

ಯೇನ ಗೋಕೋಟಿದಾನೇನ ಶಾಂಭವಾಸ್ತೋಷಿತಾ ಮುಹುಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 9..

ಸುಶೀತಲಾಂಬುಸೇಕೇನಯೇನೈವಾರಾಧಿತಃ ಸ್ವಕಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 10..

ಪಟ್ಟತೂಲಪ್ರದಾನೇನಯೇನೈವಾರಾಧಿತಃ ಶಿವಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 11..

ಯೇನ ದಿವ್ಯಾನ್ನದಾನೇನ ತೋಷಿತಃ ಪಾರ್ವತೀಪತಿಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 12..

ರತ್ನಾಭರಣದಾನೇನಯೇನೈವಾರಾಧಿತಃ ಶಿವಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 13..

ರಥೋತ್ಸವಾದಿನಾ ನಿತ್ಯಂ ತೋಷಿತೋ ಯೇನ ಶಂಕರಃ .
ತೇನೈವ ಜಾಯತೇ ಶಂಭೌ ಭಕ್ತಿರವ್ಯಭಿಚಾರಿಣೀ .. 14..

ಅವಿರಕ್ತೋ ವಿರಕ್ತೋ ವಾ ಭಕ್ತಿಮವ್ಯಭಿಚಾರಿಣೀಂ .

ಪ್ರಾಪ್ಯ ಯಃ ಪಾರ್ವತೀಕಾಂತಮರ್ಚಯೇತ್ ಸ ತು ಭಾಗ್ಯವಾನ್ .. 15..

ವೈರಾಗ್ಯಮಪಿ ಭೋಗೇಚ್ಛಾವಿರಹಃ ಕೇವಲಂ ಮತಃ .

ಭಾಗ್ಯೇ ತ್ಯಕ್ತೇ ಲಿಂಗಪೂಜಾ ಸಾಂಗಾ ನ ತು ಭವಿಷ್ಯತಿ .

ನಿರಂಗಂ ವೈದಿಕಂ ಕರ್ಮ ನ ಫಲಾಯೇತಿ ಮೇ ಮತಿಃ .. 17..
ಲಿಂಗಾರ್ಚನೇನ ಕರ್ತವ್ಯಂ ಫಲಂ ವಿವಿಧಮಿತ್ಯತಃ .
ತದರ್ಚನಂ ಚ ಕೇನೇತಿ ಸಾಧನಂ ಸಮಪೇಕ್ಷಿತಂ .. 18..

